
Avslag på søknad om bruksendring, fasadeendring og etablering 
av parkeringsplass - gbnr 351/19 Landsvik

Administrativt 
vedtak.  

Saknr: 431/23

Tiltakshavar: Risholm Holding As
Ansvarleg søkjar:
Søknadstype: Søknad om løyve til tiltak [med ansvarsrett]

VEDTAK:
Søknad om dispensasjon frå arealføremål LNF for bruksendring og fasadeendring av 
eksisterande stall, etablering av parkeringsplass, eit aktivitetsområde og eit 
sesongsbasert campingområde vert avslått. Vedtaket er heimla i plan- og 
bygningslova § 19-2.

Søknad om rammeløyve til ovannemnte tiltak vert avslått. Vedtaket er heimla i plan- 
og bygningslova §§ 20-1 og 11-6.

Grunngjeving går fram av saksutgreiinga.

SAKSUTGREIING
Tiltak
Saka gjeld søknad rammeløyve for 
- fasadeendring av eksisterande bygg 
- bruksendring av eksisterande bygg
- etablering av parkeringsplass med gangvegar
- aktivitetsområde med minigolf, leikeapparata m.m.

- område for sesongbasert glamping og alpakkaer 5 månader i året

Bruksendringa og fasadeendringa gjeld eksisterande stall. Delar av bygget skal 
endrast til kafé/restaurant, kjøkken, foajé, resepsjon, dusj og toalett. 

Det skal i tillegg etablerast ca. 1.800 m² stor parkeringsplass, ca. 8.512 m² stort 
aktivitetsområde for minigolf, leikeapparata m.m., og 30.876 m² stort 
campingområde som skal nyttast til telt og ly-skur til alpakkaer. 

Saka omfattar søknad om dispensasjon frå arealføremål LNF. 

Det vert elles vist til mottekne søknad.

Sakshandsamingsfrist
Søknaden var komplett 23.05.2023. Fristen er 12 veker frå denne dato.

Planstatus
Eigedomen ligg i uregulert område innanfor det som i kommuneplanen sin arealdel 
er definert som LNF.

Det ble gjeve dispensasjon frå LNF for etablering av hestestall i sak 08/1508 i tidlegare 
Meland.

Dispensasjon
Tiltaket krev dispensasjon frå arealføremål LNF.

Det er søkt dispensasjon med slik grunngjeving: 

Uttale frå anna styresmakt
Det er henta inn slik uttale frå Vestland fylkeskommune:

Vestland fylkeskommune har og varsla kulturhistorisk synfaring:

Det er henta inn slik uttale frå Statsforvaltaren i vestland:

Det er henta inn slik uttale frå kommunal vegavdeling:

Nabovarsel
Tiltaket er nabovarsla.
Det ligg føre slik merknad frå eigar av gbnr. 351/124: 

Det ligg føre slik merknad frå Vestland fylkeskommune som eig gbnr. 351/153:

Ansvarleg søkjar sin kommentar til nabomerknadane:

Plassering
Plassering av tiltaket er vist i situasjonsplan.

Visuelle kvalitetar
Tiltaket skal prosjekterast og utførast slik at det etter kommunen sitt skjønn har gode 
visuelle kvalitetar både i seg sjølv, og i høve til tiltaket sin funksjon, bygde og 
naturlege omgjevnader og plassering.

VURDERING
Dispensasjon 
Det er to vilkår som må vere oppfylt for å gje dispensasjon. For det første må dei 
omsyna som ligg bak føresegna det dispenserast i frå ikkje verte vesentleg tilsidesett. 
For det andre må fordelane ved å gje dispensasjon vere klart større enn ulempene, 
etter ei samla vurdering.

Ved dispensasjon frå planar skal det leggjast særleg vekt på nasjonale og regionale 
rammer, og det bør ikkje gjevast dispensasjon frå planar når ei direkte råka statleg 
eller regional styresmakt har gjeve negativ uttale til søknaden.

Ved dispensasjon frå lov og forskrift skal det leggjast særleg vekt på dispensasjonen 
sine konsekvensar for helse, miljø, tryggleik og tilgjenge.

Kommunen kan setje vilkår for dispensasjonen. Vilkåra må liggje innafor ramma av 
dei omsyn lova skal ivareta, og det må vere ein naturleg samanheng mellom 
dispensasjon og vilkår, til dømes slik at vilkår så langt som mogleg kompenserer for 
ulemper dispensasjon kan medføre.

Omsynet bak arealføremål LNF er å bevare landbruksareal, naturområda og 
friluftsområda. Ein skal unngå uheldig fortetting og omdisponering av areal som 

anten skal nyttast til landbruksføremål eller som kan nyttast og har kvalitetar innan 
natur og friluft.

I 2009 ble det innvilga dispensasjon til etablering av hestestall, innhegningar m.m. 
Tiltakshavar ynskjer nå å bruksendre ein del av stallen til kafé, restaurant og kjøkken. 
Bygget skal også ha dusj og toaletta. Det skal og etablerast eit campingområde for 
telt og alpakkaer vest for bygget, aktivitetsområde aust for bygget og 
parkeringsplass med stiar sør for bygget. 

Deler av området er allereie godkjent til bruk som ikkje knytt seg til arealformålet LNF 
og talar for at dispensasjon for anna bruk ikkje vil gjere eit større avvik frå LNF-
føremålet enn dagens situasjon. Tiltaket vil likevel innebere ein opptrapping eller 
utviding av næringsverksemd både i verksemdas art og areal. Det vil omfatta nye 
LNF-områda som ikkje inngjekk i opphavleg dispensasjon. Eit areal på omtrent 30.876 
m² skal nyttast som campingområde, ca. 8.512 m² som aktivitetsområde og ca. 1.800 
m² som parkeringsplass. Delar av tiltaket vil innebere permanent terrenginngrep i LNF-
områda, slik som parkeringsarealet. Anna arealbruk vil vere sesongbasert. 
Campingområdet vil grusast for kvart telt, noko som i følgje statsforvaltaren ikkje er eit 
uvesentleg arealinngrep. Dette vurderast som ein vesentleg opptrapping i 
verksemdas omfang i LNF-området. 

Slike tiltak skal i utgangspunktet tas på eit overordna nivå gjennom innspel til 
kommuneplanen om endring til riktig arealføremål. Her har det vore to rulleringar av 
kommuneplanen sida 2009. I eit næringsområde ville eit slikt tiltak dessutan vert 
omfatta av plankravet. Søknader om dispensasjon for etablering av 
næringsverksemd i LNF-områder inneberer difor i praksis ein omgåelse av denne 
prosessen og plankravet, det same gjeld gradvis utviding av næringsverksemd som 
ein har fått gjennom dispensasjon frå LNF.

Administrasjonen si vurdering er at fordelane ved å gje dispensasjon frå LNF ikkje er 
klart større enn ulempene. Søknad om dispensasjon vert avslått. 

Varsel om synfaring
Vestland fylkeskommune har varsla kulturhistorisk synfaring og har bedd om at det 
ikkje fattast vedtak i saka før dei gjeve endeleg fråsegn. Kommunen ser ingen grunn 
til å vente med å avslå søknaden da endeleg fråsegn ikkje vil få betydning for 
utfallet i byggjesøknaden.

Nabomerknad
Eigar av gbnr. 351/124 har kommentert at det ikkje skal gjevast dispensasjon frå 
arealføremålet da næringsverksemda ikkje er knytt til gardens eigne ressursgrunnlag. 
Kommunen er einig at tiltaket ikkje er i samsvar med LNF. Argumenta i merknaden 
kan derimot ikkje vektleggjast då dei bygger på kva vilkår som må vere oppfylt for at 
eit tiltak skal vere i samsvar med arealføremålet. Tiltakshavar har søkt om 
dispensasjon frå dette. 

Regelverk
 Tiltak etter pbl § 20-1 er søknadspliktig etter pbl § 20-2. 

 Søknad om tiltak skal nabovarslast etter pbl § 21-3.
 Krav til privatrettsleg sikra tilgang til vatn og avlaup følgjer av pbl. §§ 27-1 og 

27-2.
 Alle eigedomar må ha sikra tilkomst til offentleg veg, jf. pbl § 27-4.
 Alle tiltak etter pbl skal ha gode visuelle kvalitetar i samsvar med pbl §§ 29-2, jf 

29-1.
 Krav til avfallsplan følgjer av byggteknisk forskrift (TEK) § 9-6.
 Krav til skildring av miljøsanering følgjer av TEK § 9-7.
 Kommunen kan gi dispensasjon med grunnlag i pbl § 19-2 andre ledd, men 

bør ikkje gi dispensasjon når ei direkte råka statleg eller regional styresmakt har 
gjeve negativ uttale til søknaden, jf. pbl § 19-2 fjerde ledd. 

 Kommunen kan setje vilkår for ein dispensasjon, jf. Ot.prp. nr. 56 (1984-85) s 
102.

 Kommunen skal ikkje ta stilling til  privatrettslege tilhøve, jf. pbl § 21-6. 
 Tiltaket må ikkje kome i konflikt med prinsippa i §§ 8-12 i naturmangfaldlova. 

Mynde
Saka er handsama og avgjort administrativt i medhald av delegert mynde, jf. 
kommunelova § 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). 
Vedtaket kan klagast på til kommunen, jf. fvl. §§ 28-36. Klagefristen er 3 veker frå 
melding om vedtak er motteke. Det er nok at klagen er postlagt innan fristen går ut. 
Klagen skal sendast skriftleg til kommunen. I klagen skal det gå fram kva det vert 
klaga på i vedtaket, og kva endringar ein ønskjer. Klagen skal grunngjevast. Føretak 
som har fått avslag på søknad om ansvarsrett har særskilt rett til å klage over dette 
vedtaket. 

Før det kan reisast søksmål om vedtaket er gyldig eller krav om erstatning, må høve til 
å klage på vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: 22/7789

Med vennleg helsing
Alver kommune

Are Frøysland Grande Josep Gayrbekov
Avdelingsleiar Rådgjevar

Dette dokumentet er elektronisk godkjent og har difor ingen signatur.

Vedlegg:
Uttale søknad om bruksendring - gbnr 351/19 Landsvik 
Varsel om kulturhistorisk synfaring - dispensasjon - bruksendring - gbnr. 351/19 Landsvik 
Situasjonsplan rev16.05.2023 

Vedlegg:
Uttale - Dispensasjon - gbnr 351/19 Landsvik - fasadeendring og bruksendring 
Supplerende søknader om dispensasjon - Gbnr 351/19 Landsvik 
Søknad om rammetillatelse - gbnr 351/19 Landsvik 
Søknad om rammetillatelse Landsvik 4 - mulig dispensasjon 
Opplysninger om tiltakets ytre rammer 
Fasader bruksendring E1 
Plantegning bruksendring E2 
Uttale - dispensasjon - bruksendring / endring av fasade - gbnr 351/19 Landsvik 

Kopi til:
Vestland fylkeskommune Postboks 7900 5020 BERGEN

Mottakarar:
Landsvik Eigedom As Henrik Jægers 

vei 30
5094 Bergen

Risholm Holding As Henrik Jægers 
vei 30

5094 BERGEN


